
	తే.	
యానవాల్నేయితేనెయు [1]నాససమును

బొసఁగ నర్పించి కృతులు సెప్పుదురు కవులు

నేర నొక్కటి దఱికుండనృహరికృపను

భక్తి మ్రొక్కెద మాతృకాశక్తులకును.

	క.	
అలకాశినుండి వెలువడి

వలనుగ మాకొఱకు నందవరపురమునఁ దా

నెలకొని కులదేవతయై

యలరుచు మమ్మేలు చౌడమాంబను గొలుతున్.

	శా.	
నే విజ్ఞానము మోసవోవుతఱిఁ దానే వచ్చి సత్ప్రేమమై

ధావళ్యాకృతిఁ జూపి మించినయవిద్యాచ్ఛేదముం జేసి మ

ద్భావంబున్వసియించి యిచ్చు నొగి శబ్దశ్రేణి నెమ్మిన్ హయ

గ్రీవున్ సత్కరుణాపయోధిని సదా కీర్తింతు సద్భక్తితోన్.

	శా.	
ఆంతర్యంబున నుంచి సంతత మనంతాఖ్యుం బ్రశంసించెదన్

స్వాంతంబు న్వినతాసుతుం బ్రవిమలస్వాంతుం దలంతున్సదా

సంతోషం బలరంగ భక్తి తగ విష్వక్సేను సేవించెదన్

భ్రాంతుల్దీరఁగఁ బూర్వదేశికుల సంభాషింతునిష్టాప్తికై.

	శా.	
ధాటిన్ దుష్టనిశాటులం దునిమి సద్ధర్మంబు రక్షించి శౌ

ర్యాటోపం బుపశాంతి చేసి ఫణిపర్యంకంబునన్ నిద్రితుం

డై టెక్కప్పఁగఁ బవ్వళించియును సర్వాధారుఁడౌ గావునం

గూటస్థుం డితఁ డంచు నెన్నుదు మదిన్ గోవిందరాజాహ్వయున్.

	మ.	
అలఘుత్వంబున రావణాద్యఖిలదైత్యాళి న్విదారించి స

ల్లలితన్ సీతను గూడి యాత్మపుర ముల్లాసంబుతోఁ జేరి యు



	 



	↑ ఆసనము=కల్లు

		 ఈ పేజీలో చివరి మార్పు 19 జూలై 2021న 00:49కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

